
 

 

 

Aatsitassanut Inatsisillu 

Atuutsinneqarnerannut Naalakkersuisoq 

 

 

 

 

Ulloq: 15-05-2023 

 

 

Ataasinngornermi ulloq 15. maaji 2023 nal. 16:00 ataatsimiittarfik Lars Chemnitzimut 

Inuussutissarsiornermut Aatsitassanullu Ataatsimiititaliamut paasissutissiiviusumik 

ataatsimiinnissamut aggeqqusissut 

Matumuuna UPA23/49 Aatsitassanut tunngasunik suliaqarneq pillugu Inatsisartut inatsisaat pillugu 

ilisimatitsiffiusumik ataatsimiinnissamik Aatsitassanut Inatsisillu Atuutsinneqarnerannut 

Naalakkersuisoq Inuussutissarsiornermut Aatsitassanullu Ataatsimiititaliamit qinnuigineqarpoq. 

Pineqartut uku ilisimatitsissutigineqarlutillu oqallisigineqarnissaat kissaatigineqarpoq:  

- Inatsisissatut siunnersuummi § 128. 

 

Ataatsimiititaliap Aatsitassanut Inatsiseqarnermullu Naalakkersuisup akornanni ilisimatitsiffiusumik 

ataatsimiinnermi oqaluinnarnertut iluseqartillugu ataatsimiinnerup ingerlanneqarnissaa 

ataatsimiititaliamit anguniarneqarpoq. Tassunga atatillugu oqaloqatigiinnermi ataatsimiititaliap 

malitseqartitsiffiusumik apeqquteqartarnissaa naatsorsuutigineqassaaq.  

 

Naalakkersuisut aqutsisoqarfiat peqatigalugu ataatsimiinnissamut ulluliisoqarnissaa allatseqarfimmit 

qilanaarineqarpoq, siunnersuutigisinnaallugulu pingasunngornermi ulloq 3. maaji 2023 nal. 17:00 

(Inersuarmiluunniit ataatsimiinnerup naammassereernerata kinguninngua) ataatsimiittarfik Erling 

Høeghimi pinissaa. Allatseqarfik +299 34 61 22 perha@ina.alla.gl-imut attavigineqarsinnaavoq.      

Kiisalu apeqqutit siuliani allassimasut pillugit allakkiamik kalaallisut danskisullu 

paasissutissiiviusumik ataatsimiinnermut atatillugu ataatsimiititaliap pissarsitinneqarnissani 

kissaatigaa. Allakkiap kingusinnerpaamik ataatsimiinnerup kinguninngua uunga nassiunneqarnissaa 

kissaatigineqarpoq: perha@ina.alla.gl aamma inatsisartut@inatsisartut.gl. Allakkiaq 

ataatsimiinnermi nassarneqarpat atorneqarpallu taassuma assilinera ataatsimiinnerup aallartinnerani 

Ataatsimiititaliap oqaluttaanut tunniuteqquneqarpoq. 

Inussiarnersumik inuulluaqqusillunga 

 

Inuussutissarsiornermut Aatsitassanullu Ataatsimiititaliami siulittaasoq 

 


